
Nestlé Boeredag: Die toekoms van suiwel in die Wes-Kaap: Om tussen die

duiwel en die diep blou see te wees.

Toespraak gelewer deur Minister van Rensburg.

Datum: 11 Augustus 2009

Dames en here, suiwelboere in die Suid Kaap is op verskeie maniere tussen die

duiwel en die diep blou see. U word aan die een kant gedruk deur die natuur, en aan

die ander kant deur markkragte.

 In hierdie situasie is dit belangrik om te bepaal of jy die glas halfvol of halfleeg sien.

Jy sal die glas halfvol moet sien ter wille van jou gesin, jou plaas en jou besigheid.

As boer is jy die kaptein van die span en positiewe leiding word immers van jou

verwag. Daar is oplossings vir meeste van die uitdagings wat u in die gesig staar, en

ek sal later in my toespraak meer hieroor uitwei.

 U word deur die natuur gedruk in die Suid-Kaap. As weidingsprodusente is u

afhanklik van gereelde reën. U word ook beperk deur die grote van u

weidingsoppervlak, en dit is dus kritiek dat dit optimaal gebruik moet word. Die

klimaat in die Suid-Kaap is die afgelope 30 jaar dikwels deur droogtes gekenmerk.

Gedurende 1969, 1973, 1978 en 1980 en 2005 was die jaarlikse neerslagtotale laer

as 550mm per jaar wat heelwat onder die langtermyn gemiddeld van 750 mm is.

Reënvalsyfers soos dié word dikwels as weerkundige inligting aangehaal en gebruik

om te spekuleer of dit droog was.

Landbouers moet egter 'n duidelike onderskeid tussen weerkundige-droogte en

landboudroogte maak. Weerkundige-droogte dui op neerslag laer as die langtermyn

gemiddeld, terwyl landboudroogte op die oneffektiewe verspreiding van reënval

gedurende seisoene dui.

Die afgelope vier jaar beleef die Suid-Kaap gereeld landboudroogtes.

Die langdurige ondergemiddelde maandelikse reënval en die oneffektiewe bydrae

van vloedreën tot die grondwatervoorraad, het tot gevolg dat die profiel van ons sand

op klei dupleksgronde droog is.

Die afgelope vier jaar word periodieke droogtes met vloedreën opgevolg. Dit skep

die indruk van aanvaarbare totale hoeveelheid reën oor tyd. Wat egter gebeur is dat

die verspreiding en hoeveelheid reën wat binne 'n tydperk val nie die

grondwaterkapasiteit of opgaardamme gereeld kan vul nie.



5

Dit skep ook  wanpersepsies rondom die erns van die droogte. Landboudroogte

gaan nie oor 'n kort periode van groot hoeveelhede reën tot 'n einde kom nie. Slegs

periodieke sagte, gereelde deurdringende reën, oor 'n aantal maande versprei, sal

die huidige droogtesituasie verbeter.

Plaasdamme in die Suid-Kaap is nie ontwerp vir die situasie waarbinne u tans moet

boer nie. U benodig groter damme sodat water vir langer periodes tussen reënbuie

gestoor kan word. En wanneer dit reën, moet u in staat wees om groter hoeveelhede

water te stoor om voorsiening te maak vir hierdie langer periodes van droogte.

Boer sukkel tans om permitte vir die vergroting van damme te kry. Hierdie is `n

kwessie wat op die hoogste vlak aangespreek moet word. Ons praat nie hier van

damme wat direk in rivierlope gebou moet word nie, maar slegs vir die kapasiteit om

sporadiese vloedwater, wat oppad see toe is, te kan pomp en op te berg in

bestaande damme.

En om water te kan pomp gebruik u elektrisiteit. Dit is met groot kommer dat ek

verneem dat Eskom reeds werk aan `n aansoek by Nersa vir nog `n prysverhoging

volgende jaar. Ek sal met georganiseerde landbou en ook die Nasionale Minister van

Landbou in verbinding bly oor hierdie aangeleentheid. Landbou in die Wes-Kaap kan

nie nog `n verhoging soos die vorige een absorbeer nie.

Boere kan nie soos ander bedrywe die verhogings in insette deurgee na verbruikers

nie. As landbouers is ons prysnemers, en ook hier vasgeknyp tussen die duiwel en

die diep blou see. Hier moet ons ons stem hard en duidelik laat hoor. Ek wonder of

Eskom nog sy Agrilek sentrums onthou waar ons boere  touwysgemaak is dat

elektrisiteit goedkoper as diesel.

Dit bring my by die ander druk wat u tans moet trotseer, naamlik die ekonomiese

situasie:

Suiwel produsente ervaar tans lae pryse, terwyl insetkoste nie teen dieselfde

verhouding gedaal het nie, of selfs gestyg het. Dit plaas verdere druk op suiwelboere

soos julle die kosteknyptang aan hul lyf voel.

Dalende pryse kan toegeskryf word aan die sikliese aard van die bedryf. Ons het `n

relatief hoë prys van R3.30 per liter in April 2008 gesien, wat verswak het na R2.80

aan die einde van 2008, en nou weer effens gestyg het na R3.15. Dit is volgens

MPO se syfers.

 Die internasionale ekonomiese toestande met vuisvoos verbruikers aan die een

kant, en banke wat nie geld het om uit te leen nie aan die ander kant, speel ook tans

`n rol in die suiwel mark. Die vraag na luukse produkte soos kaas is gevolglik

gedemp. Die nuutste internasionale syfers wil dit laat blyk dat die dalende fase einde

gekry het, en dat pryse sywaarts begin beweeg.

Dit is goeie nuus, maar ongelukkig word suiwel produksie in die EU en die VSA

swaar gesubsidieer, en dit plaas addisionele druk op ons binnelandse prys,

aangesien plaaslike kleinhandelaars ook invoer.

Die gebrek aan kommunikasie binne die plaaslike waardeketting is net nog olie op

die vuur. Wedersydse aantuigings en beskuldigings bring niemand nerêns nie.

Betroubare en onpartydinge markinligting is dringend nodig om die delikate kwessie

van vraag en aanbod in die suiwelbedryf beter te bestuur.

U winsgewendheid is onder druk, en ek weet dat jy senuwees van staal en hare op

jou tande moet hê om onder hierdie omstandighede te boer. Dit is dan die

agtergrond waarop ek die stelling maak dat u inderdaad tussen die duiwel en die

diep blou see is. Of soos die engelse sal sê: ” Between a rock and a hard place”.

My Departement, en hier verwys ek spesifiek na die Elsenburg en Outeniqua proef

plase, kan egter `n bydrae maak om u te help oorleef en om die impak sagter te

maak terwyl u  steeds winsgewend te boer.

Ons navorsing vir die suiwelbedryf fokus tans daarop om winsgewendheid op

weidings te optimaliseer. As ons met navorsing die winsgewendheid van melk met

slegs 5c per liter per jaar kan verhoog, sal dit `n adisionele wins van R31.2 Miljoen

vir die Wes-Kaap beteken.

Hoër winsmarges sal volhoubaarheid van die industrie verseker, en ook veroorsaak

dat produsente meer werksgeleenthede kan skep en behou. My mense sê vir my dat

`n 280-koei produksie eenheid op weidings in die Suid-Kaap 1 bestuurder en 8

werkers onderhou. In die Wes-Kaap met `n volvoerstelsel onderhou  280 koeie 1

bestuurder en 12 werkers.

Hierdie syfers is belangrik wanneeer mens ingedagte hou dat daar tans 5331

suiwelprodusente in die land is, waarvan 795 in die Wes-Kaap gevestig is.

Ons navorsingprogramme sluit teel, bestuur en voerprogramme in. Die sentrale

fokus is op winsgewendheid, en die hoofdoel is om die suiwelindustrie op die

langtermyn meer kompeteerbaar te maak.

The newly established Agribusiness Investment Unit at Wesgro, funded by the

Department of Agriculture, can also play a supportive role in attracting investment to

the dairy industry.

Die Departement beplan om nuwe boere te ondersteun ten opsigte van produksie en

bemarkings uitdagings. Dit sal voortaan die Departement se uitgangspunt wees dat

`n nuwe boer nie vir altyd nuut kan bly nie. Die hulp en ondersteuning wat ons

verskaf sal slegs suksesvol geag word indien dit produsente help om onafhanklike

kommersiële boere te raak.

Die Departement se kundigheid en tegnologie word tans aangewend op drie nuwe

boer projekte: Elim, Klein Eikeboom en Bakenskraal. Die drie plase word met top

genetika, melkstalinfrastruktuur en besproeiiingsstelsels ondersteun deur die

Departement. Dit is ons bedoeling dat hierdie 3 plase `n wesenlike bydra tot

voedselsekuriteit en nuwe werksgeleenthede moet maak.

U moet assebelief vir my sê as u as kommersiële boere ook behoefte het aan

spesialis veldwerkdienste. Die herlewing van hierdie diens is een van die fokus

areas vir die Departement oor die volgende vyf jaar, en indien u sou voel dat die

navorsing wat ons doen beter aan u oorgedra kan word, neem asseblief die

vrymoedigheid om dit met my te bespreek.

On request of the dairy industry, the Western Cape Department of Agriculture

organised a dairy industry workshop in November 2008. During the workshop certain

tasks were identified as being the responsibility of the industry. The industry

responsibilities among others include:

• Develop a real-time database at a national level to create consistent and

trusted information throughout the supply chain.

• In order to enhance trust in the industry, a structured process should be

followed and commitment is required throughout the value chain.

• Dairy industry should reach consensus on the policies and policy interventions

that it would appreciate.

• The relevant industry organisation, e.g. MPO, should take the lead in driving

the dairy strategy in the Western Cape.

Ek som op en sluit af met die volgende:

1. Die Suid-Kaap het unieke klimaatsuitdagings ten opsigte van suiwelproduksie.

2. Die wêreld ekonomie het `n knou weg, maar dit lyk asof die dalende

suiwelpryse nou sal stabiliseer.

3. My departement kan u help om die basiese dinge beter te doen, sodat u meer

winsgewend kan boer onder hierdie omstandighede. Besproeiings en

weidingsbestuur is twee voorbeelde waar die wiel nie weer ontwerp hoef te

word nie, maar deur dit beter te doen kan aansienlike voordele geoes word.

4. Die suiwelindustrie het ook `n verantwoordelikheid teenoor homself en almal

wat `n bestaan daaruit moet maak. Dit sluit alle rolspelers regdeur die

waardeketting in, en jy kan slegs goed doen as almal in die ketting goed

doen.

Tussen die duiwel en die diep blou see. Between a rock and a hard place. Is die glas

halfvol of halfleeg?

Te veel instansies sien landbou as `n melkkoei. Maar jy kan nie net uithaal nie. Jy

sal ook moet insit as jy wil uitkry, en wat jy uitkry sal bepaal word deur dit wat jy insit.

Ons leef tans in `n wêreld waar kosproduksie minder is as die verbruik. Suid Afrika is

die enigste ligpunt in `n anders sukkelende Afrika kontinent. Ons moet hierdie bedryf

koester, want as mense kos het is hulle rustig, en is die druk op gesondheidssorg,

welsyn en opvoeding minder. `n Regering wat vir sy landbou sorg, sorg vir sy

toekoms.

.

